
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության էկոնոմիկայի նախարարության աշխատա​կազ​մի փոքր և միջին ձեռնարկատիրության զարգացման ու գործարար միջավայրի բա​րե​լավ​ման վարչությունները միաձուլման ձևով վերակազմակերպել` ստեղծելով գործարար միջավայրի բարելավման ու փոքր և միջին ձեռնարկատիրության զարգացման վարչություն, իսկ որակի ենթակա​ռուց​վածք​նե​րի վարչությունը վերանվանել որակի ենթակառուցվածքի և տեխնիկական կանոնա​կարգման վարչության:

2. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության էկոնոմիկայի նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 մարտի 6-ի       N 197 որոշման մեջ փոփոխություն կատարելու մասին» N 1229-Ն որոշման մեջ կատարել հետևյալ փոփոխությունները և լրացումները. 

1 որոշման N 1 հավելվածի 13-րդ կետը լրացնել հետևյալ բովանդակությամբ նոր «ժը» ենթակետով.
«ժը)  Նախարարության աշխատողներին և համակարգի զարգացման գործում ավանդ ունեցող անձանց և կազմակերպություններին շնորհում է նախարարության պարգևներ, ինչպես նաև սահմանում է այդ պարգևների ձևերը, դրանց ներկայացման և շնորհման կարգը.»
2 որոշման N 2 հավելվածի «I. Կառուցվածքային ստորաբաժանումներ» բաժնում`

ա. հանել «Փոքր և միջին ձեռնարկատիրության զարգացման վարչություն» և «Գործարար միջավայրի բարելավման վարչություն» բառերը.
բ. լրացնել «Գործարար միջավայրի բարելավման ու փոքր և միջին ձեռնարկատիրության զարգացման վարչություն» բառերով.

գ. «Որակի ենթակառուցվածքների վարչություն» բառերը փոխարինել «Որակի ենթակառուցվածքի և տեխնիկական կանոնակարգման վարչություն»  բառերով:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

1. Անհրաժեշտությունը. 
1) Համաձայն «Փոքր և միջին ձեռնարկատիրության պետական աջակցության մասին» ՀՀ օրենքի` ՓՄՁ-ի պետական աջակցության հիմնական ուղղություններից են, մասնավորապես` իրավական բարենպաստ դաշտի ձևավորումը, գործարար համայնքի ներկայացուցիչներին տեղեկատվական և խորհրդատվական օգնությունը, ինչպես նաև վիճակագրական հաշվետվությունների և հաշվապահական հաշվառման պարզեցված համակարգերի ստեղծումը: 

Հայաստանում ՓՄՁ զարգացման քաղաքականության (ռազմավարության), ինչպես նաև ՓՄՁ ոլորտի զարգացման ու պետական աջակցության տարեկան ծրագրերի մշակման իրավասությունը վերապահված է ՀՀ էկոնոմիկայի նախարարության աշխատակազմի ՓՄՁ զարգացման վարչությանը:

Միաժամանակ նախարարության աշխատակազմի գործարար միջավայրի բարելավման վարչությունն իր լիազորությունների շրջանակներում իրականացնում է այնպիսի գործառույթներ, որոնք ուղղված են ձեռնարկատիրական գործունեության պետական կարգավորումների, ծառայությունների և վարչարարական ընթացակարգերի պարզ, թափանցիկ և քիչ ծախսատար միջավայրի ստեղծմանը, հավասար մրցակցային պայմանների ապահովմանը, գործարարությանն օժանդակող զարգացած շուկայական ենթակառուցվածքների ստեղծմանը, հարկային հավասարակշռված քաղաքականության ապահովմանը, Հայաստանի Հանրապետությունում պետություն-մասնավոր հատված համագործակցության արդյունավետության ամրապնդմանը: Բացի այդ վարչության կողմից ՀՀ կառավարության 15.10.2009 թվականի N 1159-Ն որոշման և ՀՀ էկոնոմիկայի նախարարի 24.03.2011 թվականի N 182-Ա հրամանի N3 հավելվածի համապատասխան տրվում են նորմատիվ իրավական ակտերի նախագծերի տնտեսական, այդ թվում` նաև փոքր և միջին ձեռնարկատիրության բնագավառում կարգավորման ազդեցության գնահատման եզրակացություններ:
Հատկանշական է նաև այն, որ վերոնշյալ վարչությունները` նպատակ ունենալով ապահովել փոքր և միջին ձեռնարկատիրության  ոլորտում գործարար միջավայրի զարգացման միտումները, համատեղ համակարգում են ՀՀ փոքր և միջին ձեռնարկատիրության զարգացման խորհրդի քարտուղարության աշխատանքները: 

Ելնելով վերոգրյալից և հաշվի առնելով, որ վարչությունների կողմից իրականացվող գործառույթները և նպատակները գտնվում են միևնույն թիրախային խմբում և փոխլրացնում են միմյանց` նպատակահարմար ենք գտնում միավորել ՀՀ էկոնոմիկայի նախարարության աշխատակազմի ՓՄՁ զարգացման և գործարար միջավայրի բարելավման վարչությունները:

2) Ազգային որակի ենթակառուցվածքն իր մեջ ներառում է ազգային ստանդարտացման, չափագիտության, հավատարմագրման և համապատասխանության գնահատման ենթահամակարգերը, որոնք փոխկապակցված են միմյանց հետ, կազմում են ամբողջական, միասնական համակարգ, որի նպատակը` տնտեսության երկարաժամկետ և կայուն զարգացման ապահովումն է: Տեխնիկական կանոնակարգման համակարգը, փոխկապակցված լինելով որակի ենթակառուցվածքի համակարգի հետ, չի հանդիսանում վերջինիս ենթահամակարգ:

Ելնելով վերոգրյալից և հաշվի առնելով, որ Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետու​թյան որակի ենթակառուցվածքի բարեփոխման ռազմավարությանը հավանություն տա​լու մասին» N 1693-Ն որոշման համաձայն տեխնիկական կանոնակարգման ոլորտում յուրաքանչյուր կանոնակարգող մարմին, առավել ևս համակարգող մարմին (ՀՀ էկոնո​մի​կայի նախարարությունը ՀՀ կառավարության 2012 թվականի հունիսի 7-ի «Հայաստանի Հանրապետության  տեխնիկական կանոնակարգման ոլորտում համակարգող մարմին ճա​նաչելու, կանոնակարգող մարմինների ցանկը հաստատելու և Հայաստանի Հանրա​պե​տության կառավարության 2000 թվականի հունվարի 11-ի N 9 որոշումն ուժը կորցրած ճանաչելու մասին»  N 753-Ն  որոշմամբ ճանաչվել է տեխնիկական կանոնակարգման ոլոր​տում համակարգող մարմին) տեխնիկական կանոնակարգման և որակի ենթա​կա​ռուցվածքի ոլորտների քաղաքականության մշակման գործառույթները պետք է իրականացնի համապատասխան ստորաբաժանման միջոցով, նպատակահարմար է նախարարության աշխատակազմի որակի ենթակառուցվածքների վարչությունը վերակազմավորել որակի ենթակառուցվածքի և տեխնիկական կանոնակարգման վարչության:

3) Հաշվի առնելով որ պարբերաբար անհրաժեշտություն է առաջանում խրախուսել նախարարության աշխատակիցներին և նախարարության համակարգի զարգացման գործում ավանդ ունեցող անձանց և կազմակերպություններին, նպատակահարմար ենք գտնում ՀՀ էկոնոմիկայի նախարարության կանոնադրության մեջ կատարել համապատասխան լրացում` նախարարին վերապահելով համապատասխան պարգևներ շնորհելու, այդ պարգևների ձևերը և դրանց ներկայացման և շնորհման կարգը սահմանելու իրավասությունը:

2. Ընթացիկ իրավիճակը և խնդիրները

Հաշվի առնելով, որ ՀՀ էկոնոմիկայի նախարարության աշխատակազմի փոքր և միջին ձեռնարկատիրության զարգացման և գործարար միջավայրի բարելավման վարչությունների կողմից իրականացվող գործառույթները և նպատակները գտնվում են միևնույն թիրախային խմբում և փոխլրացնում են միմյանց` առաջարկվում է միավորել դրանք ստեղծելով գործարար միջավայրի բարելավման ու փոքր և միջին ձեռնարկատիրության զարգացման վարչություն:
Միաժամանակ հաշվի առնելով, որ որակի ենթակառուցվածքի և տեխնիկական կանոնակարգման համակարգերը փոխկապակցված են և Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության  որակի ենթակառուցվածքի բարեփոխման ռազմավարությանը հավանություն տալու մասին»  N 1693-Ն որոշման  համաձայն տեխնիկական կանոնակարգման ոլորտում համակարգող մարմինը` ՀՀ էկոնոմիկային նախարարությունը, համապատասխան ստորաբաժանման միջոցով պետք է իրականացնի տեխնիկական կանոնակարգման հետ կապված գործառույթները առաջարկվում է  որակի ենթակառուցվածքների վարչությունը վերանվանել որակի ենթակառուցվածքի և տեխնիկական կանոնակարգման վարչության` վերջինին հանձնարարելով նշված գործառույթների իրականացումը:

3.  Տվյալ բնագավառում իրականացվող քաղաքականությունը

Նշված փոփոխությունների և լրացումների առաջարկի հիմք է հանդիսանում առկա ռեսուրսների առավել արդյունավետ օգտագործումը, դրանք ուղղելով` գործարար միջավայրի բարելավման բնագավառում, ինչպես նաև տեխնիկական կանոնակարգման և որակի ենթակառուցվածքի ոլորտներում իրականացվող բարեփոխումների համար համապարփակ և ամբողջական լուծումներ սահմանելուն:

4. Կարգավորման նպատակը և բնույթը

   ՀՀ կառավարության որոշման ընդունումը կապահովի և ՀՀ էկոնոմիկայի նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը:               

5. Նախագծի մշակման գործընթացում ներգրավված ինստիտուտները և անձինք
Նախագծի մշակման գործընթացում ինստիտուտներ և  այլ անձիք չեն ներգրավվել:

6. Ակնկալվող արդյունքը
Որոշման ընդունումը հնարավորություն կընձեռվի առավել արդյունավետ և նպատակամետ օգտագործել առկա ռեսուրսները, իսկ վերջիններիս գործառույթների իրականացման ընթացքում ծառացած խնդիրներին տալ համապարփակ և ամբողջական լուծումներ:

7. Այլ տեղեկություններ (եթե այդպիսիք կան)
ՏԵՂԵԿԱՆՔ N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

ՀՀ կառավարության որոշուման ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտությունը բացակայում է:

2. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է: 

3. Այլ տեղեկություններ (եթե այդպիսիք առկա են) :
ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔՆ ՈՉ ԿԻՐԱՌԵԼԻ ԼԻՆԵԼՈՒ ՄԱՍԻՆ
«Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքն ոչ կիրառելի է: Նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի N 1229-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը
Չի եղել:

2. Հասարակության մասնակցությունը նախագծմանը և/կամ քննարկումներին.
------

3. Այլ տեղեկություններ (եթե այդպիսիք առկա են)
